
1. Гомуми нигезләмәләр
1.1. Әлеге нигезләмә «Яшь татнетчылар» интернет-проектлар бәйгесенең (алга таба – Бәйге) максатларын, бурычларын, катнашу кагыйдәләрен, үткәрү һәм җиңүчеләрне бүләкләү тәртибен билгели.

1.2. Бәйгене үткәрүнең максаты һәм бурычлары:
Бәйге Интернет челтәренең татар сегментында (Татнетта) мәгълүмати технологияләр юнәлешендә сәләтле балаларны барлау һәм алар белән эшләү, аларны «Белем җәүһәрләре» һ.б. дәрәҗәле интернет-проектлар бәйгеләренә әзерләү максатыннан чыгып үткәрелә һәм түбәндәге бурычларны күз алдында тота:
· укучыларда Интернет челтәренең татар сегментын һәм Интернет челтәрендә татар телен файдалануга карата кызыксыну уяту;

· заманча технологияләрне, интернет-проектлар ясау нигезләрен яхшы белгән әхлаклы, белемле татар балаларының санын арттыру, аларны таныту, башкаларга үрнәк итеп кую.

1.3. Оештыру комитеты һәм жюри составы:
Бәйге Татнетны үстерү фонды (http://tat-i.net), ТР «ТИСБИ» идарә университеты» дәүләти булмаган югары профессиональ белем бирү учреждениесенең Яр Чаллы филиалы, ТР Яр Чаллы шәһәре «Мулланур Вахитов исемендәге 2 нче гимназия» муниципаль бюджет гомуми белем бирү учреждениесе тарафыннан оештырыла.

Бәйгенең Оештыру комитеты:

· Раил Гатауллин, коммерцияле булмаган «Татнетны үстерү фонды» оешмасы һәм җаваплылыгы чикләнгән «Белем.ру» җәмгыяте директоры;
· Р.Г. Нәзипов, Татарстан Республикасы «ТИСБИ» идарә университеты» дәүләти булмаган югары профессиональ белем бирү учреждениесенең Яр Чаллы филиалы директоры.

· Ф.Ф. Әюпова, Татарстан Республикасы Яр Чаллы шәһәре «Мулланур Вахитов исемендәге 2 нче гимназия» муниципаль бюджет гомуми белем бирү учреждениесе директоры.
Жюри составына мәгълүмати технологияләр белән якыннан таныш булган компетенцияле татар теле белгечләре, мәгариф өлкәсе белән якыннан таныш һәм татар телен яхшы белгән мәгълүмати технологияләр өлкәсе белгечләре кертелә.

Бәйге авторы һәм җитәкчесе: Д.М. Мөхәммәдиева, Татарстан Республикасы Яр Чаллы шәһәре «Мулланур Вахитов исемендәге 2 нче гимназия» муниципаль бюджет гомуми белем бирү учреждениесе педагогы, Татарстан Республикасы «ТИСБИ» идарә университеты» дәүләти булмаган югары профессиональ белем бирү учреждениесенең Яр Чаллы филиалы кадрлар агентлыгы җитәкчесе.

2. Сайтны бәяләү критерийлары һәм принциплары
Сайтка таләпләр:
· сайт татар телендә эшләнгән һәм татар телендә файдалы мәгълүматны үз эченә алырга тиеш. Сайт берничә телдә эшләгән очракта аның килешү буенча төп теле татар теле булырга тиеш;
· сайт авторы сайт ясау өчен әзер платформа куллана яисә сайтны программалау телендә үзе төзи ала;
· сайт авторы сайт өчен әзер дизайн-шаблоннар куллана ала, әмма үз дизайнын ясаган очракта, сайт югарырак бәяләнәчәк;
· сайт авторы сайт өчен әзер материаллар куллана ала, әмма үз материалларын урнаштырган очракта, сайт югарырак бәяләнәчәк.
Гариза кабул ителмәү сәбәпләре түбәндәгеләр була ала:
· сайт татар телендә эшләнмәгән;
· сайт эчтәлеге әдәп нормаларына туры килми;

· гариза бирү вакытында сайт техник яктан әзер түгел (сайтның кайбер бүлекләрендә мәгълүмат юк яисә алар ачылмыйлар һ.б.);

· гаризада күрсәтелгән мәгълүмат чынбарлык белән туры килми;

· сайтның оригиналь эчтәлеге юк.

Жюри әгъзалары түбәндәге критерийлар һәм принципларга таянып эш йөртәләр:
Дизайнны бәяләү критерийлары – графиканың сыйфаты, шрифтлар һәм төсләрнең дөрес сайланышы, форматның уңышлы кулланылуы, сайт алдына куелган тематикага һәм аудиториягә туры килүе.
Эчтәлек (контент) һәм интерактивлык – сайттагы мәгълүмат темага туры килергә һәм кулланучының игътибарын җәлеп итә алырга, кулланучы өчен файдалы булырга тиеш.
Функциональлек, технология ягыннан камиллек һәм әһәмиятлелек сайтның тиз ачылуын, андагы сылтамаларның тиешенчә куелуын, ә технологияләрнең урынлы кулланылуын аңлата.
3. Бәйгене үткәрү тәртибе һәм этаплары
I этап. Гаризалар кабул итү: 22 гыйнвар – 31 март
II этап. Җиңүчеләрне билгеләү: 1-10 апрель
III этап. Җиңүчеләрне бүләкләү: 23 апрель
I этап. Конкурсантларны теркәү.
Бәйгедә гамәлдә булып эшләп килүче сайты белән I-IX сыйныф укучылары – сайт авторлары катнаша ала.
Бәйгедә катнашу өчен гариза электрон формада тутырылып tisbi-chelny@mail.ru электрон адресына җибәрелә.
«Яшь татнетчылар» интернет-проектлар бәйгесендә катнашу өчен гариза:

	Белем бирү оешмасы
	

	ФИО тулысынча
	

	Сыйныф, укучының тулы яше
	

	Е-mail, телефон
	

	Сайт адресы (URL)
	http://

	Сайт исеме
	

	Сайтның кыскача тасвирламасы
	


II этап. Җиңүчеләрне билгеләү.
Бәйгенең Җиңүчеләре 2016 нчы елның 1-10 апрель көннәрендә Жюри әгъзалары тарафыннан 10 баллы система буенча билгеләнә. Берничә конкурсантның баллары тигез булган очракта урынны билгеләү буенча соңгы хәлиткеч карарны Жюри Рәисе кабул итә.
Җиңүчеләр башлангыч (I-IV) һәм урта (V-IX) сыйныфлар өчен аерым билгеләнә. Беренче өч урын яулаган сайт авторларына I, II, III дәрәҗә дипломнар, ә актив катнашкан, әмма призлы урын яуламаган тагын 5 сайт авторына актив катнашу турында грамота тапшырыла.

III этап. Җиңүчеләрне бүләкләү
Бәйгенең нәтиҗәләре 2016 елның 23 нче апрелендә Бүләкләү тантанасында игълан ителәчәк.
Тантана үткәрү адресы: 423822, Татарстан Республикасы, Яр Чаллы шәһәре, Академик Королев урамы, 20, Татарстан Республикасы Яр Чаллы шәһәре «Мулланур Вахитов исемендәге 2 нче гимназия» муниципаль бюджет гомуми белем бирү учреждениесе.
Тантанага килүчеләр юл, ашау һәм тору өчен барлык чыгымнарны үз өсләренә алалар.
Элемтә өчен телефоннар: (8552) 36-18-10, сот. +7 9520315775.
Бәйге бүләкләре
· I, II, III дәрәҗә «Яшь татнетчылар» бәйгесе Җиңүчесе дипломы;

· Грамоталар;

· Бәйге иганәчеләре бүләкләре.

Бүләкләү тантанасыннан соң Җиңүчеләр исемлеге оештыручыларның рәсми сайтларында һәм республика матбугат чараларында урнаштырыла.
